
Il - ARABAKO LURRALDE
HISTORIKOAREN TOKI ADMINISTRAZIOA

LANTZIEGOKO UDALA

Behin betiko onespena ematea Lantziegoko Udalak editatutako herriko jaietako liburu egita-
rauan publizitatea sartzeagatiko prezio publikoak arautzen dituen ordenantza fiskalari

Udalaren osoko bilkurak, 2026ko uztailaren 30ean egindako bilkura berezian, erabaki zuen
ezarri eta behin-behineko onespena ematea Lantziegoko Udalak editatutako herriko jaietako li-
buru egitarauan publizitatea sartzeagatiko prezio publikoak arautzen dituen ordenantza fiskalari.

Jendaurrean egon den bitartean erreklamaziorik aurkeztu ez denez gero, behin betiko bihurtzen
da udal honen behin-behineko erabakia, zerga ordenantza ezartzeari eta antolatzeari buruzkoa.
Ordenantzaren testu osoa jendaurrean jarriko da, Toki Ogasunak arautzen dituen Foru Gobernu
Kontseiluaren irailaren 29ko 1/2021 Araugintzako Foru Dekretuaren 16.4 artikulua betez.

Administrazio bidea amaitzen duen behin betiko onespenaren aurka administrazioarekiko auzi
errekurtsoa aurkeztu ahal izango da EAEko Auzitegi Nagusiko administrazioarekiko auzietarako
salan, bi hilabeteko epean, iragarki hau ALHAOnN argitaratu eta hurrengo egunetik aurrera, bat
etorriz Administrazioarekiko Auzien Jurisdikzioa arautzen duen uztailaren 13ko 29/1998 Legearen
10. eta 46.1. artikuluetan xedatutakoarekin. Horrek ez du eragotziko egoki jotzen den beste edozein
errekurtso aurkeztea.

Toki Ogasunak arautzen dituen irailaren 29ko Foru Gobernu Kontseiluaren 1/2021 Araugin-
tzako Foru Dekretuaren 16. artikulua betez, zerga ordenantzaren testu osoa transkribatzen da.

LANTZIEGOKO UDALAREN ORDENANTZA FISKALA, HERRIKO
JAIEN EGITARAUAN PUBLIZITATE IRAGARKIAKTXERTATZEKO
ZERBITZUAREN PREZIO PUBLIKOAK ARAUTZEN DITUENA

TESTU ARAUTZAILEA, ZERBITZUA EMATEAGATIK JARDUERA
EGITEAGATIK ORDAINDU BEHARREKO PREZIO PUBLIKOARENA

Xedea: Lantziegoko Udalak editatutako herriko jaietako egitarauan publizitatea sartzeagatiko
prezio publikoa arautzea.

1. artikulua. Lege oinarria
Lege oinarria eta xedea.

Ordenantza honen xedea da Lantziegoko Udalak editatutako herriko jaien liburu-programan
publizitatea sartzeagatiko prezio publikoa arautzea, Foru Gobernu Kontseiluaren irailaren 29ko
1/2021 Foru Dekretu Arauemailearen 46-52 artikuluekin etaToki Ogasunak Arautzen dituen Le-
gearen testu bategina onartzen duen martxoaren 5eko 2/2004 Legegintzako Errege Dekretuaren
41-47 eta 127. artikuluekin bat etorriz.

2. artikulua. Obligazioa sortzea

Prezio publikoa ordaintzeko betebeharra iragarkia argitaratzen den unetik sortzen da. Hala
ere, Toki Ogasunak Arautzen dituen Legearen testu bategina onartzen duen martxoaren 5eko
2/2004 Legegintzako Errege Dekretuaren 46. artikuluaren arabera, korporazioak prezio osoa edo
zati bat aldez aurretik gordailuan ematea eskatu ahal izango du.

3. artikulua. Zergapekoak

Ordaintzera behartuta daudenak eta haien betebeharren erantzuleak. Prezio publikoak ordain-
tzera behartuta daude Sastagoko jaien liburuan publizitate iragarkiak txertatzeko zerbitzuaren
onuradun diren pertsona fisikoak, juridikoak etaTributuen Lege Orokorraren 35.4 artikuluan ai-
patzen diren erakundeak. Ordaintzeko betebeharra duenaren erantzule solidarioak eta subsidia-
rioak izango dira pertsona fisiko edo juridikoak, Tributuen Lege Orokorraren 41., 42. eta 43. arti-
kuluetan aurreikusitako kasuetan eta irismenarekin.

4. artikulua. Zenbatekoa

TARIFAK
QOrrialde osoa koloretan (17,5x13,2 cm) 200,00 euro (€)
QOrrialde erdia koloretan (9,4x13,2 cm) 120,00 euro (€)
Orrialde-laurdena koloretan (9,4x6,2 cm) 60,00 euro (€)

Iragarleek beren iragarkietan sartu nahi dituzten ereduak edo fotolitoak aurkeztu beharko
dizkiote udalari. Iragarleek liburu egitarauaren ale bat jasotzeko eskubidea izango dute. Liburu
hori udalean entregatu ahal izango da, edo, bestela, beren etxera bidali, udalak erabakitzen
duenaren arabera.

5. artikulua. Kobrantza

Ordenantza honetan araututako prezio publikoen administrazioa eta kobrantza udalak berak
egingo du, baina autolikidazio erregimenean eskatu ahal izango da.

Prezio publikoak ez ordaintzearen zorrak premiamendu bidez eskatuko dira. Ordainketa
indarreko araudian aurreikusitako edozein modutan egingo da, ahal dela adierazten den banku
helbideratzearen bidez. Ordaintzeko betebehar oro faktura edo agiri baliokide bidez egiaztatuko
da. Prezioa ordaintzeko betebeharra duenari egotzi ezin zaizkion arrazoiengatik iragarkia argita-
ratzen ez bada, dagokion zenbatekoa itzuliko da. Udalak kontratatutako enpresak azaleztatze eta
inprimatze prozesua hasi ondoren, ez da izango tarifa baliogabetzeko edo itzultzeko eskubiderik.

Prezio publikoak ez ordaintzearen zorrak premiamendu bidez eskatuko dira.
6. artikulua. Arau hausteak eta zehapenak

Tributuen eremuan, 58/2003Tributuen Lege Orokorrean eta hura osatzen eta garatzen duten xe-
dapenetan aurreikusitako arau-hausteen eta zehapenen araubidea aplikatuko da. Azken xedapena.
Ordenantza arautzaile hau testu osoa ALHAOn argitaratu eta hurrengo egunetik hamabost egu-
nera jarriko da indarrean, eta indarrean egongo da espresuki aldatu edo indargabetu arte. Erabaki
honen aurka administrazioarekiko auzi errekurtsoa jarri ahal izango da Vitoria-Gasteizko Admi-
nistrazioarekiko Auzietarako Auzitegi Nagusiko administrazioarekiko auzien salan, bi hilabeteko
epean, iragarki hau argitaratu eta hurrengo egunetik aurrera, Administrazioarekiko Auzien Juris-
dikzioaren uztailaren 13ko 29/1998 Legeak 46. artikuluan xedatutakoarekin bat etorriz.

7. artikulua. Indarrean sartzea

Prezio publiko hau testu arautzaile hau ALHAOn argitaratu eta hurrengo egunean jarriko da
indarrean.

Lantziego, 2026ko urriaren 2a

Alkatea
ITZIAR DE ALAVA MARTINEZ DE ICAYA

